NAVOIY INNOVATSIYALAR INSTITUTI 
INNOVATSIYALAR FAKULTETI 
ANIQ VA IJTIMOIY-GUMANITAR FANLAR KAFEDRASI 
Filologiya va tillarni o‘qitish:o‘zbek tili ta’lim yo‘nalishi bakalavriat talabalari uchun kurs ishi yozish bo‘yicha 

USLUBIY KO‘RSATMA
Navoiy 2022
Mazkur uslubiy koʻrsatma Filologiya va tillarni o‘qitish:o‘zbek tili ta’lim yo‘nalishi bakalavriat talabalari uchun mo‘ljallangan bo‘lib, unda kurs ishini yozish va rasmiylashtirish bo‘yicha tavsiyalar berilgan.

Tuzuvchi:                       f.f.f.d. (PhD) G‘ulomova Nargiza Sa’dullayevna
Mas’ul muharrir:               dots. Qodirov Kamol Namozovich 
Taqrizchilar:                     f.f.f.d.(PhD) Qobulova Nodira Bahodirovna   
                                            O‘qituvchi. Fayzullayeva Ra’no Mahmudovna
Uslubiy koʻrsatma Aniq va ijtimoiy-gumanitar fanlar  kafedrasining     2023-yil ____________ dekabrdagi __________sonli navbatdan tashqari, ______________  fakulteti kengashining 2023-yil ____________dagi 4/1 -sonli navbatdan tashqari yig‘ilish bayonnomalari bilan maʼqullangan va chop etishga tavsiya qilingan.
KIRISH

Kurs ishi yozish o‘zbek tili va adabiyoti fakulteti talabalarining o‘quv jarayonida egallangan bilimlarini mustahkamlashda, amaliy-nazariy ko‘nikmalarini chuqurlashtirishda, ularning ijodiy ftkrlash ko‘nikmasini  egallashlarida muhim ahamiyatga egadir. Kurs ishi butun bir fan yuzasidan yakuniy bosqichidir. Shu boisdan kurs ishi talabaning mutaxassislik va qator ijtimoiy fanlardan qay darajada o‘zlashtirganini ko‘rsatuvchi eng ishonchli mezoni hisoblanadi. Shuningdek, kurs ishining sifati oliy o‘quv yurtida o‘qish-o‘qitish, ta’lim-tarbiya sifati haqida ham aniq  ma’lumot beradi.

Shunga ko‘ra, kurs ishi tayyorlanishiga jiddiy e’tibor berish, uni o‘quv jarayonining uzviy qismi deb baholash muhim ahamiyatga ega. Shuning uchun kurs ishi tayyorlovchi talaba zimmasiga, uning ilmiy rahbari zimmasiga ham qo‘shimcha mas’uliyatlar yuklaydi. Ishni nimadan boshlashni bilmay ancha vaqtni o‘tkazishi, mavzudan kelib chiqqan holda nazariy-ilmiy manbalarni muhim, muhim bo‘lmaganiga  ajratolmay, ma’lumotlar oqimi ostida qolishi, kurs ishining hajmi, strukturasini ish mazmuni, maqsad va vazifalari bilan uzviy ravishda bog‘lay olmasligi mumkin.

Ana shu mulohazalarning barchasi tilshunoslik, adabiyotshunoslik, metodika bo‘yicha kurs ishi tayyorlovchi talabalar uchun metodik tavsiyalar matnini ishlab chiqishni taqozo etadi. Mazkur tavsiyalar matnida ona tili va adabiyot o‘qitish metodikasi kurs ishi oldiga qo‘yiladigan talablar, adabiyotlar ustida ishlash, ishning tuzilish va hajmi, kurs ishini himoya qilish jarayoni bilan bog‘liq eng zarur yo‘l-yo‘riqlar ko‘rsatilgan. Tavsiyalarni berishda O‘zbekiston Respublikasi Oliy va o‘rta maxsus ta’lim me’yoriy hujjatlar to‘plami. “Sharq"nashriyoti. (Toshkent, 2001) hamda professorlar A. Zunnunov, B. To‘qliyevlar tomonidan yozilgan “Adabiyot o‘qitish metodikasi” (Toshkent, 2010) qo‘llanmadan foydalanildi. 

Kurs ishi yozish bo‘yicha yo‘riqnoma
Umumiy qoida
Kurs ishi - bu o‘quv rejasiga kiritilgan, biror aniq mavzu bo‘yicha talaba va magistr tomonidan tayyorlanadigan, ilmiy-tadqiqot elementlarini o‘z ichiga olgan yozma ish. Kurs ishlarini bajarish O‘zbekiston Respublikasi Vazirlar Mahkamasi tomonidan tasdiqlangan “Davlat ta’lim standartlari”da ko‘zda tutilgan. Uni yozish talaba va magistrlarning fan bo‘yicha olgan bilimlarini chuqurlashtirish va mustahkamlashga, mustaqil ravishda ilmiy tadqiqot ishlarini olib borish ko‘nikmasini egallashga, bajargan ilmiy ishi natijalarini ijodiy yakunlashni o‘rganishga yordam beradi. Kurs ishini maqsadi va vazifasi Akademik ta’lim yo‘nalishlari va magistratura mutaxassisliklarida tahsil olayotgan talaba va magistrlarda ilmiy-tadqiqot ishlarini olib borish ko‘nikmalarini shakllantirishda kurs ishining ahamiyati kattadir. Kurs ishini bajarish jarayonida talaba va magistr egallagan nazariy bilimlari va mavjud me’yoriy hujjatlar, ma’lumotnomalar va zamonaviy axborot texnologiyalaridan foydalanib amaliy masalalarni mustaqil ravishda yechish hamda o‘z g‘oya va yechimlarini jamoada himoya qilish ko‘nikmasini egallaydi. Kurs ishini bajarishdan maqsad - o‘quv rejasida ko‘zda tutilgan muayyan fan bo‘yicha ma’ruza va amaliy mashg‘ulotlarda olgan nazariy va amaliy bilimlarini mustahkamlash, chuqurlashtirish, umumlashtirish va ushbu bilimlarni aniq ijodiy va amaliy masalalarni mukammal yechishda qo‘llashdir. Kurs ishini bajarish orqali talaba va magistr murakkabroq nazariy va amaliy masalalarni, masalan, bitiruv-malakaviy ishini bajarishga tayyorlanadi. Shu bilan birga kurs ishi talaba va magistrda davlat standartlari, soha me’yorlari, ma’lumotnomalar, jadvallar, diagrammalar, yo‘riqnomalar va muqaddam egallangan tajribalardan foydalanish ko‘nikmasini shakllantiradi. Shuningdek, kurs ishi talaba va magistrlarda hisob-kitob ishlarini bajarish, masalalar chizmalarini chizish, tushuntirish hisobotlarini rasmiylashtirish ko‘nikmalarini hosil qilishi lozim. 

Kurs ishining vazifalariga asosan quyidagilar kiradi: 

- talaba va magistrlarning ma’ruza va amaliy mashg‘ulotlarda, mustaqil faoliyatlarda olgan nazariy va amaliy ko‘nikmalarini ijodiy masalalarni bajarishda qo‘llay olishini namoyish etish; 

- talaba va magistrlarda me’yoriy, ma’lumotnoma va boshqa adabiyotlardan foydalanish ko‘nikmalarini hosil qilish; 

- mustaqil fikrlash va eng maqbul yechimlarni qabul qilishga o‘rgatish;
 - axborot texnologiyalari vositasida tayyorlagan o‘z ishining taqdimoti (himoyasi)ni o‘tkazish, unda kurs ishini bajarish jarayonida egallagan natijalarni ishonchli dalillar bilan asoslash, o‘zini dadil tuta bilish, turli zamonaviy texnik vositalar va ularning dasturlaridan foydalana olish qobiliyatini ko‘rsatish; 

- o‘quv jarayonida shakllangan kommunikativ ko‘nikmalarini namoyish etish, o‘z nuqtai nazarini himoya qila olish va murosaga kelish, muloqotga qo‘shilish, ish bo‘yicha savollarga asoslangan javob berish, etika qoidalariga rioya qilgan holda bahslashish, muzokaralar va davra suhbatlarida qatnashish imkoniyatini namoyish etish; 

- talaba va magistrlarda guruh bilan ishlash ko‘nikmalarini faollashtirish, oldinga qo‘yilgan maqsadni bajarish bo‘yicha tashabbus ko‘rsatish qobiliyatini kengaytirish, umumiy masalalarni yechishda hamkorlar bilan ishlash ko‘nikmalarini mustahkamlash; 

- mustaqil ijodiy ishlash, ma’lumotlarni izlash, yig‘ish, qayta ishlash va saqlash uchun zamonaviy kompyuter va axborot texnologiyalaridan foydalana olish, ijodiy ishlash jarayonini to‘la nihoyasiga yetkazish mas’uliyatini his etishga o‘rgatish. 

Kurs ishi mavzusini tanlash jarayoni
Kurs ishini bajarishda muhim masalalardan biri uning mavzusini to‘g‘ri aniqlashdir. Kurs ishining mavzulari mazkur fanning o‘quv vazifasiga javob berishi bilan bir qatorda ilm-fan va ishlab chiqarishning dolzarb muammolari bilan bog‘liq bo‘lishi lozim. Kurs ishi mavzularining amaliyligi - bu avvalambor ularning ilmiyligi, zamonaviyligi va talaba va magistrlarda mustaqil ijodiy ishga ko‘nikmani shakllantirishga yo‘naltirilganligidir. Kurs ishi mavzulari ro‘yxati kafedra tomonidan tasdiqlanadi. Talaba va magistrga mavzuni tanlash huquqi beriladi. Talaba va magistrga, ilmiy rahbari bilan kelishgan holda, kurs ishi mavzulari ro‘yxatida bo‘lmagan, lekin o‘rganilayotgan fanga bevosita aloqasi bo‘lgan mavzu bo‘yicha ham kurs ishi yozishga ruxsat etiladi. Kurs ishini bir necha talaba va magistrning bitta mavzudan yozishlariga ruxsat etilmaydi. Bundan istisno holda, ilmiy rahbarning ruxsati bilan bir mavzuning turli jihatlarini yoritib beradigan holatlarda bir necha talaba va magistrning bir mavzuda kurs ishi yozishiga ruxsat beriladi. Albatta, bunday tanlangan mavzular tegishli kafedrada ro‘yxatdan o‘tkazilishi shart. Talaba va magistrning ilmiy rahbari bo‘lib u o‘qiydigan guruhda dars olib boradigan o‘qituvchi hisoblanadi. Talaba va magistr kurs ishining rejasini, foydalanadigan adabiyotlar ro‘yxatini, mavzu bo‘yicha yig‘iladigan materiallarni yig‘ish usullari, ularni qayta ishlashni va barcha ma’lumotlarni tekshirtirish muddatlarini ilmiy rahbari bilan muvofiqlashtirishi kerak. 

Kurs ishining mazmunini ochib berishga qaratilgan talablar
Kurs ishining asosiy qismlarini tartiblashtirish maqsadida ish rejasini bajarilish muddatlarini ko‘rsatib tuzish maqsadga muvofiqdir. Kurs ishining ish rejasiga quyidagi bosqichlarni kiritish mumkin: 

1) mavzuni tanlash; 

2) maxsus adabiyotlarni o‘rganish; 

3) kurs ishi rejasini tuzish; 

4) ilmiy rahbardan maslahat olish; 

5) ishning amaliy tatbiqini o‘rganish; 

6) ishning birinchi (qoralama) variantini yozish; 

7) ishni ilmiy rahbarga ko‘rsatish va uning maslahatlarini olish; 

8) ko‘rsatilgan kamchiliklarni tuzatish, ishni tahrir qilish va kafedraga kurs ishining tayyor variantini taqdim etish; 

9) ma’ruzani tayyorlash va ishni himoya qilish. 

Kurs ishi quyidagi tarkibdan iborat bo‘ladi:

a) titul varag‘i; b) mundarija (reja); v) kirish; g) asosiy qism (3-4 paragrafdan iborat bo‘lishi mumkin); d) xulosalar; ye) foydalanilgan adabiyotlar ro‘yxati; j) ilovalar (zarurat bo‘lsa). Kurs ishining hajmi A4 (297x210 mm) formatdagi qog‘ozga kompyuterda terilgan 20-25 betdan iborat bo‘ladi. Betlar soniga ilovalar kiritilmaydi. Qog‘ozga matn 1,5 intervalda, harflar o‘lchami 14, Times New Romanning o‘zbekcha variantida qog‘oz 4 chetlarida chapdan 30 mm, tepadan 20 mm, pastdan 20 mm va o‘ngdan 15 mm joy qoldirib teriladi. 

Kurs ishini tayyorlash jarayonida foydalanilgan barcha adabiy manbalarga iqtibos (ssilka) qilinishi shart. Kurs ishlari mavzulari o‘quv yili boshida talaba va magistrlarga taqsimlanib, ilmiy rahbarlar tayinlanadi va kafedra yig‘ilishida tasdiqlanadi. Kurs ishining alohida bandlariga qo‘yiladigan talablar Reja (Mundarija)da kurs ishining barcha bandlari, ya’ni kirish, asosiy qism, bob va paragraflar, xulosa va takliflar, foydalanilgan adabiyotlar ro‘yxati bet raqamlari bilan birgalikda keltiriladi. 

Kirish qismining hajmi 3-4 betni tashkil qiladi. Unda tanlab olingan mavzuning dolzarbligi asoslanadi, izlanishning maqsadi, vazifalari, nazariy va metodologik asoslari yoritib beriladi. 

Asosiy qism faqat paragraflar yoki boblar shaklida tasniflanishi mumkin. Bu qism kurs ishining umumiy hajmining taxminan 75-80 %ini tashkil qilishi kerak. Asosiy qismda mavzuning asosiy nazariy va metodik masalalari ko‘rib chiqiladi, statistik ma’lumotlarning mazmuni tahliliy natijalar asosida ochib beriladi, o‘rganilayotgan jarayonlarning rivojlanish yo‘nalishlari va qonuniyatlari aniqlanadi, ularga ta’sir qiluvchi omillar ko‘rsatiladi hamda o‘rganilayotgan jarayonlarni takomillashtirishga qaratilgan tavsiyalar ishlab chiqiladi. 

Kurs ishining xulosa va takliflar qismi 3-4 bet atrofida bo‘lib, unda talaba va magistr ilmiy tadqiqotning xulosa va takliflarini keltiradi. 

Foydalanilgan adabiyotlar ro‘yxatida: Kurs ishi yozish davomida foydalanilgan manbalar va adabiyotlar ro‘yxati belgilangan tartibda keltiriladi. 

Ilovalarda: Asosiy matnni o‘qishni qiyinlashtiradigan jadvallar, grafiklar, hujjatlar nusxalari, diagrammalar keltiriladi va raqamlanadi. Ularning hajmi kurs ishining umumiy hajmining 30 foizidan ortib ketmasligi kerak. Kurs ishining asosiy matnida mavzuni ochib berishga qaratilgan va to‘g‘ri tuzib chiqilgan jadvallar, rasmlar (grafiklar, diagrammalar) va boshqa zaruriy materiallar keltirilishi lozim. Materiallarni yoritib berishga qo‘yilgan talablar: Kurs ishi imlo xatolarsiz, ravon tushunarli tilda yozilishi, jumla va gaplar aniq ifodalanishi, ular o‘zaro bog‘liq bo‘lishi va bir-birini to‘ldirib turishi kerak. Unda keltirilayotgan statistik ma’lumotlar faqatgina ko‘rgazma (illustratsiya) vazifasini o‘tab qolmasdan, xulosalar chiqarish va ularni isboti uchun xizmat qilishi lozim. Kurs ishida keltirilgan barcha asoslar va ma’lumotlarning aniqligi va haqiqiyligi uchun uning muallifi shaxsan javobgar hisoblanadi. Kurs ishi talaba va magistr tomonidan mustaqil ravishda shaxsan bajarilishi shart. Talaba va magistr tomonidan turli xil manbalardan dalillar, statistik ma’lumotlar, turli mualliflarning fikrlaridan iqtiboslar keltirish to‘g‘ri va ilmiy ma’lumotlari bilan ta’minlangan bo‘lishi kerak. 

Ilmiy-ma’lumotlarga sayqal berish: Kurs ishida ilmiy-ma’lumotlarga sayqal berish nashr etishga tayyorlanayotgan ilmiy ishlar talablariga javob berishi kerak. Kurs ishini yozish jarayonida talaba va magistr shu sohada mavjud bo‘lgan va o‘zi foydalangan boshqa ilmiy tadqiqotlardan, ma’lumotnomalardan dalil keltirishi zarur. Ilmiy-ma’lumotlarga sayqal berish davomida talaba va magistr quyidagi shartlarga rioya qilishi lozim:

-kurs ishini yozish davomida foydalanilgan adabiyotlar va boshqa manbalardan dalil keltirish bir xil tartibda yoritilishi kerak;  
-matnda foydalanilgan manbalar sahifa ostida izoh tarzida aniq va to‘liq keltirilishi, ya’ni muallif va adabiyotning nomi, nashriyoti, yili va beti keltirilishi kerak;

-sahifa ostidagi izoh tarzidagi yozuvda vaqtli nashrlar, kitoblar, maqolalar nomi qo‘shtirnoqqa olinmaydi;

-sahifa ostidagi izoh 1,5 interval qilib yozilishi lozim; 

-sahifaning atroflariga bezakli chiziqlar qilinishi shart emas;

-kurs ishlari o‘quv jarayoni olib borilayotgan tilda yozilishi lozim;

-kurs ishlari yozish jarayonida foydalanilgan adabiyot va ilmiy manbalar hajmi mavzuning mohiyatini ochib beradigan mazmunda va darajada bo‘lishi zarur;

-kurs ishlarini yozishni qulaylashtirish uchun oq varaqlarda kompyuterda bir yarim oraliqli satr chiziqlari chizib olinishi mumkin. 
Ilmiy-nazariy adabiyotlardan foydalanish Kurs ishini sifatli bajarishning muhim shartlaridan biri tanlab olingan mavzu bo‘yicha mavjud maxsus adabiyotlarni chuqur o‘rganish hisoblanadi. Bunda ko‘rib chiqilayotgan savollarga tegishli rasmiy ma’lumotlarni, ilmiy asarlarni, darsliklarni, ilmiy maqolalar to‘plamlarini, ilmiy anjumanlar materiallarini, statistik ma’lumotlarni o‘rganib chiqish zarur. Adabiyotlarni o‘rganish jarayonida asosiy e’tiborni birinchi navbatda maqola yoki kitobning kurs ishi bilan to‘g‘ridan - to‘g‘ri bog‘liq bo‘lgan qismlariga, ya’ni boblarga, paragraflarga qaratish kerak. Shu bilan birga kurs ishini yozish jarayonida zarur savollarni tushirib qoldirmaslik maqsadida har bir o‘rganilayotgan adabiyotni boshidan oxirigacha ko‘z yugurtirib chiqish lozim. Adabiyotlarni o‘qish va o‘rganish jarayonida kurs ishi bilan bog‘liq bo‘lgan savollardan parcha ko‘chirib olish zarur. Har bir parchada uning manbasi va manbadagi sahifasi ko‘rsatilishi shart. Adabiyotlar bilan tanishish jarayonida muallif o‘z xulosalarini isbotlash uchun foydalangan tahlilning texnik usullarini, ya’ni jadvallar, shakllar, statistik ma’lumotlarni guruhlarga bo‘lish va boshqalarni yozib qo‘yishi zarur. Chunki, ularning ba’zi birlaridan kurs ishini yozish davomida foydalanish mumkin. O‘rganilayotgan adabiyotlardan ko‘chirib olinayotgan parchalarni alohida qog‘ozning faqat bir tomoniga, yozuv uchun hoshiya qoldirgan holda yozish maqsadga muvofiqdir. Adabiyotlar bilan tanishish jarayonida vujudga kelgan g‘oyalarni shu holdayoq yozib qo‘yish maqsadga muvofiqdir. Amaliy va tahliliy ma’lumotlarni yig‘ish va qayta ishlash Amaliy va tahliliy ma’lumotlarni yig‘ishda tadqiqot obyektining hisobotlaridan, ilmiy-amaliy anjumanlar materiallaridan, sotsiologik tadqiqotlardan foydalanilishi mumkin. Bundan tashqari, tanlangan mavzu bo‘yicha mustaqil tadqiqotlar, kuzatishlar, so‘rov o‘tkazish va iqtisodiy hisob-kitoblar qilish ham muhim ahamiyatga ega bo‘lishi mumkin. Turli ko‘rsatkichlarning dinamikasini tahlil qilish uchun bir necha yillik kerakli ma’lumotlarni yig‘ish talab qilinadi. Kamida oxirgi uch yillik ma’lumotlar bo‘lishi lozim. Yig‘ilgan ma’lumotlarni alohida boblar va paragraflar bo‘yicha taqsimlash va shundan keyingina ularni har bir bo‘lim va paragraf maqsadi va vazifalariga mos ravishda qayta ishlashga kirishish maqsadga muvofiqdir. Mundarijada kurs ishining barcha qismlari, ya’ni kirish, asosiy qism, bob yoki paragraflar, xulosa, foydalanilgan adabiyotlar joylashgan sahifa raqamlari bilan birgalikda keltiriladi. Kurs ishiga rahbarlik qilish Kurs ishiga umumiy metodik rahbarlik mazkur kurs ishi tegishli bo‘lgan fandan dars mashg‘ulotlarini olib borayotgan professor-o‘qituvchilar tomonidan amalga oshiriladi va kurs ishi bo‘yicha belgilangan ish yuklamasi hajmi ham ularning yuklamasida aks ettiriladi. 
- talaba va magistrga kurs ishini bajarishda bevosita rahbarlik qiladi; 
- rahbar kurs ishining rejasini talaba va magistr bilan birgalikda tuzadi va maqsadini aniqlab, talaba va magistrning ijodiy izlanishlarini mazkur rejaga muvofiqlashtirishga yordam beradi; 
- talaba va magistr bilan birgalikda ilmiy-tadqiqot usullarini aniqlaydi; 
- rahbar talaba va magistr bilan birgalikda kurs ishining bajarilish jarayonini tahlil qiladi, u tomonidan ishlatiladigan ilmiy atamalar, shartli belgilar va simvollarning qo‘llanilish tartibiga rioya qilinishini nazorat qilib boradi.
 Kurs ishlari davlat standartlari asosida tayyorlanadi va bu talaba va magistrning kelgusida ilmiy ishlarini bajarish malaka va ko‘nikmalarining to‘la shakllanishiga yordam beradi. Rahbarlar tomonidan ko‘rib chiqilgan va yozma ravishda xulosalangan kurs ishlari semestrdagi imtihonlardan 10 kun oldin kafedraga topshiriladi. Kafedra mudiri kurs ishini taqriz olishi uchun kafedraning dotsent, katta o‘qituvchi yoki o‘qituvchiga topshiradi. 
Taqrizchining taqrizi erkin shaklda tayyorlanadi, ammo unda, albatta: 1) ishning afzallik jihatlari; 2) xatosi va boshqa kamchiliklari; 3) ishning qo‘yilgan talablarga mosligi; 4) himoyaga qo‘yilishi yoki qo‘yilmasligi ko‘rsatib o‘tiladi. Taqrizchi tomonidan ijobiy baholangan kurs ishlari kafedrada himoya qilishga tavsiya etiladi. Dekanat tomonidan belgilangan muddatda talaba va magistrlar kurs ishini ochiq himoya qiladilar. 
Ilmiy rahbarning asosiy vazifalari quyidagilardan iborat: 
( kurs ishi yozish bo‘yicha talaba va magistrlarga mavzularni va vazifalarni berish; 
( talaba va magistrga kurs ishi tuzilishi va rejasini ishlab chiqishda maslahat berish;
 ( talaba va magistrga mavzu bo‘yicha asosiy va qo‘shimcha adabiyotlarni, ma’lumotlarni tanlashda maslahat berish; 
( talaba va magistrga tadqiqot obyekti va doirasini, obyekt faoliyatini o‘rganish, ma’lumotlar yig‘ish va ularni tahlil qilish metodlarini aniqlashda maslahatlar berish. Ilmiy rahbar talaba va magistr tashabbusini turli yo‘llar bilan rivojlantirishga va mustaqil ilmiy tadqiqot ishini amalga oshirishiga maslahatlar beradi. Ilmiy rahbarning kurs ishi yozish masalasi bo‘yicha maslahatlar berishi ilmiy rahbar tomonidan belgilangan va kafedra tomonidan tasdiqlangan muddatlarda olib boriladi. Ilmiy rahbar, unga taqdim qilingan kurs ishini tekshirib, o‘z mulohazalarini bildiradi va ishni qaysi yo‘nalishda o‘zgartirish va to‘ldirish kerakligi to‘g‘risida maslahat beradi. Yozib tugatilgan kurs ishi belgilangan muddatda ilmiy rahbarga topshiriladi. Ilmiy rahbar kurs ishini tekshirib chiqadi va uni himoyaga ruxsat berish to‘g‘risida o‘z fikrini bildiradi. Ilmiy rahbar kurs ishini belgilangan tartiblar bajarilmaganda qabul qilmasligi mumkin.
Kurs ishi himoyasi
Kurs ishlari himoyasida ilmiy rahbar va yana kamida ixtisoslik kafedrasidan birorta professor-o‘qituvchi ishtirok etishi lozim.  Kurs ishi himoyasi tartibi. Talaba va magistr 7-10 daqiqa davomida himoyada ishtirok etayotganlarga kurs ishining maqsadi, vazifalari, mazmuni hamda o‘z tavsiyalari va takliflari to‘g‘risida axborot beradi. Shundan so‘ng talaba va magistr kurs ishi mavzusiga va u bilan bog‘liq bo‘lgan himoyada ishtirok etayotganlarning savollariga javob beradi. Kurs ishi bahosi himoyada ishtirok etayotganlar va ilmiy rahbar tomonidan birgalikda talaba va magistrning yozgan ishi, taqdimoti va savollarga javoblari asosida belgilanadi. Kurs ishining belgilangan muddatlarda taqdim qilinmasligi talaba va magistrning o‘zlashtira olmayotganligiga asos bo‘ladi. Kurs ishining bahosi 100 ballik tizimda yoki 2019-2020-o‘quv yilida o‘qishga qabul qilingan talaba va magistrlarda 5 baholik tizimda baholanadi va fanlar bahosi darajasida ahamiyatga ega hisoblanadi. 
Quyida ko‘rsatilgan hollarda kurs ishi himoyaga qo‘yilmaydi: 
- maxsus adabiyotlar, darsliklar, o‘quv qo‘llanmalar, monografiyalar, ilmiy jurnallardagi maqolalar va internet ma’lumotlaridan foydalanmasdan, faqat darslikning o‘zidan foydalanib tayyorlangan ishlar; 
- darslik, o‘quv qo‘llanmasi yoki monografiyalardan tayyorlangan konspekt asosida ko‘chirib tayyorlangan, foydalanilgan adabiyotlar yoki mualliflar ishlariga iqtibos (ssilka)lar qilinmagan ishlar;
 - kurs ishi mavzusining mazmuni yoritib berilmagan va juda qo‘pol xatolarga yo‘l qo‘yilgan ishlar; 
- ko‘p sondagi grammatik va stilistik xatolari bo‘lgan, shuningdek, tartibsiz va noto‘g‘ri tayyorlangan ishlar. Bunday ishlar talaba va magistrlarga kamchiliklarini tuzatish uchun qaytarib beriladi. Talaba va magistr qaytadan tayyorlangan ishga avvalgi ishning taqrizini ham qo‘shib topshiradi, bunda ilmiy rahbar taqrizchi tomonidan ko‘rsatilgan kamchiliklarning to‘la tuzatilganligiga ishonch hosil qiladi. Ko‘rsatilgan muddatda kurs ishini kafedraga topshirmagan, uzrsiz sabablarga ko‘ra kurs ishini himoya qilmagan, himoyada qoniqarsiz baho olgan talaba va magistrlar akademik qarzdor hisoblanadi va ular kurs ishini qaytadan tayyorlaydilar. Kurs ishining sifati va uni bajarishdagi talaba va magistrning faolligi, bilim va ko‘nikmalarini baholashning o‘ziga xos shakllaridan biri - bu kurs ishi himoyasidir. Bajarilgan ishni chuqur tushunishi, taklif etilgan ilmiy-ijodiy yechimlarni har tomonlama asoslab berish qobiliyatini shakllantirishda kurs ishining himoyasi muhim o‘rin tutadi. Kurs ishining himoyasi kafedra tomonidan belgilangan 2-3 o‘qituvchidan tashkil topgan hay’atda, kurs ishi rahbari va guruh talaba va magistrlari ishtirokida tashkil qilinadi. Ochiq himoya guruh talaba va magistrlariga shu guruh a’zolari tomonidan bajarilgan ishlar bilan tanishishga imkon berishi bilan bir vaqtda, kurs ishi rahbarlarining himoya qilinayotgan ishlarga bir xil talab bilan yondashishga olib keladi. Himoya talaba va magistr tomonidan bajarilgan kurs ishi bo‘yicha 7-10 minutlik ma’ruza va savol-javobdan iborat bo‘ladi. Talaba va magistr ma’ruzada bajargan ishining mohiyatini har tomonlama yoritib berishi kerak. Savollar himoyada qatnashayotgan professor-o‘qituvchilar tomonidan beriladi. Kurs ishini baholashda ishning mazmuni va tayyorlanganligi, shuningdek, himoyaning o‘tish darajasi hisobga olinadi. Baho kriteriyasi etib: 1) ishning ilmiyligi; 2) tadqiqotga mustaqil va ijodiy yondashganligi; 3) bajarilgan ishning hajmi va sifati; 4) o‘rganilgan adabiyotlar soni; 5) matnni yozishning stilistik va bexatoliligi; 6) tadqiqot natijalarini himoya qila olishi kabi sifatlar belgilanadi. 
Kurs ishini bajarishi va himoya qilishi natijalari talaba va magistrlarning reyting daftarchasi yoki baholash daftarchalariga kurs ishi rahbari tomonidan rasmiylashtiriladi. Akademik guruh talaba va magistrlarining kurs ishlari himoyasi yakunlangandan so‘ng ishni bajarish jarayonida yo‘l qo‘yilgan turdosh kamchiliklar, eng yaxshi hamda sifatsiz tayyorlangan kurs ishlari ilmiy rahbar tomonidan tahlil qilinib, suhbat o‘tkaziladi. Himoyadan o‘tgan kurs ishlari kafedrada 2 yil saqlanadi. Kurs ishini baholash tartibi Kurs ishini baholash mezoni talaba va magistrlarda ilmiy izlanishga qiziqish uyg‘otish, ularga to‘g‘ri ta’lim-tarbiya berishga xizmat qilishi zarur. Shu boisdan har bir o‘qituvchi kurs ishiga taqriz yozish masalasiga, obyektiv nuqtai-nazardan yondoshib, bajarilgan ish talaba va magistrning javob berish darajasini ham hisobga olib baholasa maqsadga muvofiq bo‘ladi. 
O‘qituvchi taqrizda bu ishning ijobiy tomonlari hamda kamchiliklarini va ularni bartaraf qilish yo‘llarini ko‘rsatgan taqdirda ham ular himoyaga qadar bartaraf qilinmasa baho bir muncha pasaytiriladi. Xulosa qilib shuni aytish mumkinki, kurs ishini yozish natijasida talaba va magistrlar ijodiy fikrlay boshlaydi. Bu esa ularga kelgusidagi ilmiy ishlarini yozishida katta yordam beradi. 

ANIQ VA IJTIMOIY-GUMANITAR FANLAR KAFEDRASI
“ONA TILI VA ADABIYOT O‘QITISH METODIKASI” FANIDAN 

60230100 – Filologiya va tillarni o‘qitish:o‘zbek tili yo‘nalishi talabalari uchun

KURS ISHI MAVZULARI

(2022-2023-o‘quv yili uchun)

	1. Ona tili darslarida o‘quvchilar so‘z boyligini oshirish usullari

2. Umumiy o‘rta ta'lim hamda akademik liseylarda davlat tilida ish yuritishga oid  hujjatlar bilan ishlash usullari

3. Ona tili ta'limida o‘quvchilarning ijodiy fikrlashini o‘stirishda kichik guruhlarda ishlashni tashkil qilish 

4. 6-sinf o‘quvchilarining og‘zaki va yozma nutqini o‘stirishda nazorat ishlarining ahamiyati

5. 7-sinf o‘quvchilarining og‘zaki va yozma nutqini o‘stirishda muammoli ta'limdan foydalanish

6. 8-sinf o‘quvchilarining mustaqil fikrlash salohiyatini o‘stirishda kichik guruhlarda ishlashni tashkil qilish 

7. 9-sinf o‘quvchilarining ijodiy tafakkurini rivojlantirishda badiiy matn bilan ishlashning ahamiyati

8. Ona tili darslarida og‘zaki va yozma nutqni o‘stirish usullari 

9. O‘quvchilarining og‘zaki va yozma nutqini o‘stirishda o‘quv topshiriqlarining ahamiyati

10. Ona tilidan takrorlash darslarini tashkil etish metodikasi

11. Ona tili o‘qituvchisida shakllanishi zarur bo‘lgan tayanch kompetensiyalar

12. O‘quvchilarda kompetensiyalarni shakllantirish tamoyillari 

13. Ilg‘or pedagogik texnologiyalarning turlari va mazmuni (ona tili darslari misolida)

14. Ona tili o‘qitishda integrativ yondashuv  va uning mohiyati

15. Ona tili ta'limi jarayonida rivojlangan xorijiy davlatlar tajribasidan foydalanish metodikasi

16. Ona tili ta'limida savodxon shaxsni kamol toptirishning tayanch va xususiy kompetesiyalari

17. Ona tilini boshqa gumanitar fanlarga bog‘lab o‘rganish 

18. Ona tili darslarida tashkil qilinadigan ta'limiy o‘yinlarning turlari va mazmuni

20. Umumta'lim maktablarida lug‘at bilan ishlashni tashkil etish metodikasi (5-sinf ona tili darslari misolida)

21. Umumta'lim maktablarida ona tilini o‘qitishda o‘quvchilarda lingvistik va nutqiy kompetensiyalarni rivojlantirish yo‘llari

22. Hozirgi o‘zbek adabiy tili darslarida so‘z turkumlarining uslubiy xususiyatlarini o‘qitishning nazariy va metodik asoslari

23. O‘quvchilarda muloqot madaniyatini shakllantirishda olmosh so‘z turkumining o‘rni

24. O‘quvchilarining morfologik vositalarni nutqiy uslublarda qo‘llash malakalarini rivojlantirish usullari (10-sinf ona tili darslari misolida)

25. O‘quvchilarning sub'ektiv baho ifodalovchi qo‘shimchalar uslubiyati ustida ishlash malakalarini rivojlantirish (10-sinf ona tili darslari misolida)

26. 10-sinf ona tili darslarida zamon qo‘shimchalarining uslubiy xususiyatlarini o‘qitish metodikasi

27. 10-sinf ona tili darslarida o‘quvchilarni ish qog‘ozlari bilan ishlashga o‘rgatish usullari

28. Akademik liseylarda fonetika, orfoepiya va orfografiyani o‘rganish metodikasi

29. Og‘zaki va yozma nutqni rivojlantirishda badiiy va matbuot materiallaridan foydalanish

30. Ona tili darsliklarining tarkibi va mazmuni, darsliklar ustida ishlash

31. Yozma ishlarni tashkil etish mazmuni va tamoyillari 

32. Yozma ishlar – o‘quvchilar tafakkurini shakllantiruvchi vosita

33.Yozma ish turlari bo‘yicha taqdimot tayyorlash

34. Diktant va uning turlari bo‘yicha material to‘plash

35. Bayon o‘tkazish bo‘yicha matn to‘plash

36. Insho nazariyasi haqida

37. Imlo xatolari ustida ishlash bo‘yicha keyslar bankini yaratish

38. Yozma ishlarni baholash mezonlari bo‘yicha tavsiya tayyorlash

39. Yozma ishlarni tilshunoslik bo‘limlari bilan bog‘lab o‘rgatish metodikasi

40. Xatolar ustida ishlashda innovasion texnologiyalardan foydalanish

41. Ona tili darslarida yeshitib tushunish malakasini shakllantirish

42. Ona tili darslarida o‘qib tushunish malakasini shakllantirish

43. Ona tili darslarida o‘quvchilar so‘z boyligini oshirish usullari

44. Umumiy o‘rta ta'lim hamda akademik liseylarda davlat tilida ish yuritishga oid  hujjatlar bilan ishlash usullari

45. Ona tili ta'limida o‘quvchilarning ijodiy fikrlashini o‘stirishda kichik guruhlarda ishlashni tashkil qilish 

46. 6-sinf o‘quvchilarining og‘zaki va yozma nutqini o‘stirishda nazorat ishlarining ahamiyati

47.7-sinf o‘quvchilarining og‘zaki va yozma nutqini o‘stirishda muammoli ta'limdan foydalanish

48.8-sinf o‘quvchilarining mustaqil fikrlash salohiyatini o‘stirishda kichik guruhlarda ishlashni tashkil qilish 

49. Ona tili darslarida o‘quvchilarning og‘zaki va yozma nutq malakasini shakllantirish

50. Ona tili darslarida o‘quvchilarning o‘qib tushunish malakasini shakllantirish

51. Umumta'lim maktablarida imom Buxoriy hadislarini o‘rganishning ahamiyati

52. “Boburnoma” asarini o‘rganishda fanlararo aloqadan foydalanish

53. Cho‘lponning “Kecha va Kunduz” asarini obrazlar tizimi orqali o‘rganish

54. Lirik asarlarni o‘rganishda ifodali o‘qishning o‘rni va ahamiyati

55. Mumtoz asarlarni o‘rganishda lug‘atlardan foydalanish usullari

56. Akademik liseylarda Navoiy g‘azallarini sharhlab o‘rganish

57. Ta'lim bosqichlarida O‘tkir Hoshimov hayoti va ijodini o‘rganish usullari

58. Adabiy ta'limda Zulfiya hayoti va ijodini zamonaviy texnologiyalar    asosida o‘rganish

59. Abdulla Qahhor hikoyalarining kompozision xususiyatlarini o‘rganish

60. Dramatik asarlar bilan ishlashda ta'limiy o‘yinlardan foydalanish

61. Adabiyotdan sinfdan tashqari mashg‘ulotlarni tashkil etish va o‘tkazish metodikasi (Oybek ijodi misolida)

62. Maktabda Tog‘ay Murod hayoti va ijodini o‘rganishda interfaol usullar

63. Lirik asarlardagi badiiy san'at turlarini sharhli o‘rganish usullari

64.Adabiyot fanini o‘qitishda axborot texnologiyalaridan foyd
65. Bobur ruboiylarini sharhlab O‘rganish

66. O‘quvchilarni mantiqiy fikrlashga o‘rgatishda savol va topshiriqlarning roli

67. Akademik liseylarda qadimgi turkiy yodgorliklarni o‘rganish usullari

68. Ogahiy hayoti va ijodini o‘rganishda mustaqil ta'limdan foydalanish

69. “Boburnoma” asarini o‘rganishda fanlararo aloqadan foydalanish

70. Cho‘lponning “Kecha  va  kunduz”  asarini   obrazlar   tizimi   orqali o‘rganish

71. Lirik asarlarni o‘rganishda ifodali o‘qishning o‘rni va ahamiyati

72. Muqimiy hayoti va ijodini o‘rganishda sayohat darslarini tashkil etish

73.  Blum taksonomiyasi va uning adabiyotni o‘qitishdagi ahamiyati

74. Abdulla Qahhor hikoyalarini ko‘rgazmalilik asosida o‘rganish

75. Akademik liseylarda Said Ahmadning “Ufq” trilogiyasini savol-topshiriqlar asosida o‘rganish

76. Adabiyot darslarida muammoli ta'lim usulidan foydalanishning o‘rni va ahamiyati

77. Epik asarlarni o‘rganishda texnik vositalardan foydalanish

78. Adabiyot darslarini badiiy ijodkorlik asosida tashkil etishning o‘rni va ahamiyati.

79. Adabiyot darslarida o‘yin texnologiyalarini qo‘llash metodikasi va  ahamiyati

80. Mumtoz asarlarni o‘rganishda lug‘atlardan foydalanish usullari

81. O‘quvchilar og‘zaki nutqini oshirishda qo‘shimcha adabiy manbalardan  foydalanish

82. Erkin Vohidov hayoti va ijodini o‘rganishda musiqadan foydalanish

83. Adabiyot darslarida o‘quvchilarni mustaqil fikrlashga o‘rgatishda ta'lim metodlarining o‘rni

84. O‘quvchilarni  mustaqil  fikrlashga  o‘rgatishda  muammoli  ta'limning o‘rni

85. Ifodali o‘qishga o‘rgatish orqali o‘quvchilarning og‘zaki nutqini o‘stirish

86. Adabiyot darslarida tasavvuf adabiyotini o‘rganish usullari

87. Adabiyot darslarida sinfdan tashqari mashg‘ulotlarni tashkil qilish

88. O‘quvchilarning kitobxonlikka bo‘lgan qiziqishlarini takomillashtirish va rivojlantirish usullari

89.  O‘quvchilarning mustaqil ijodiy ishlarini tashkil etish

90.Umumta'lim maktablarida Alisher Navoiy lirik merosini o‘rganishning ahamiyati.

91.“Boburnoma” asarini o‘rganishda fanlararo aloqalardan foydalanish.

92. Mumtoz asarlarni o‘rganishda lug‘atlardan foydalanish.

93. Akademik liseylarda Navoiy g‘azallarini sharhlab o‘rganish. 

94. Lirik asarlardagi badiiy san'at  turlarini sharhlab o‘rganish usullari.

95. Adabiyot fanini o‘qitishda axborot texnologiyalaridan foydalanish

96. Lirik asrlarni tahlil qilish metodikasi. 

97. Bobur ruboiylarining poetik xususiyatlari . 

98. Adabiy tahlilda asarning janriy xususiyatlarini hisobga olish.

99. “O‘tgan kunlar” romanini tahlil qilish metodikasi.

100. Adabiy ta'limda she'riy matnlarni tahlil qilish yo‘llari.



FOYDALANILGAN ADABIYOTLAR

1. Mirziyoyev Sh.M. Buyuk kelajagimizni mard va olijanob xalqimiz bilan birga quramiz. – Toshkent: O‘zbekiston, 207. – 488 b.

2. Mirziyoyev Sh.M. “O‘zbekiston  Respublikasi xalq ta’limi tizimini 2030-yilgacha rivojlantirish konsepsiyasini tasdiqlash to‘g‘risida”gi PF-5712-sonli Farmoni. – Toshkent , 2019 -yil, 29- aprel.

3. O‘zbekiston Respublikasi Prezidenti Sh.Mirziyoyevning “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”gi PF- 4947-son Farmoni. – Toshkent, 2017- yil 7- fevral. 
4. O‘zbekiston Respublikasi Prezidentining 2022-yil 11-maydagi “2022 – 2026-yillarda xalq ta’limini rivojlantirish bo‘yicha milliy dasturni tasdiqlash  to‘g‘risida” gi PF-134-son Farmoni. 

5. O‘zbekiston Respublikasi Prezidenti Sh.Mirziyoyevning 2019-yil 21-oktabrdagi “O‘zbek tilining davlat tili sifatidagi nufuzi va mavqeini tubdan oshirish chora-tadbirlari to‘g‘risida”gi PF-5850-son Farmoni. – Toshkent, 2019- yil 21- oktabr.

6. O‘zbekiston Respublikasi Prezidenti Sh.Mirziyoevning 2020-yil 20-oktabrdagi “Mamlakatimizda o‘zbek tilini yanada rivojlantirish va til siyosatini takomillashtirish chora-tadbirlari to‘g‘risida”gi PF-6084- sonli Farmoni. 


7. O‘zbekiston Respublikasining Ta’lim tog‘risidagi Qonuni 2020-yil 19-mayda qabul qilingan. Senat tomonidan 2020-yil 7-avgustda ma’qullangan.
8. O‘zbekiston Respublikasi Vazirlar Mahkamasining  2018-yil 8 dekabrdagi “Xalq ta’limi tizimida ta’lim sifatini baholash sohasidagi xalqaro tadqiqotlarni tashkil etish chora-tadbirlari to‘g‘risida”gi VMQ-997-son qarori. 

9. O‘zbekiston Respublikasi Vazirlar Mahkamasining “Umumiy o‘rta ta’limning davlat ta’lim standartlarini tasdiqlash to‘g‘risida” gi 2017-yil 6-aprel, 187-sonli qarori. Elektron manba: www.lex.uz/doks/

10. Karimov I.A.  Barkamol  avlod  orzusi.– T.: Sharq  nashriyot – matbaa konsterni.1999. 85-bet.

11. Husanboeva Q. Adabiyot-ma’naviyat va muvtaqil fikr shakllantirish  omili. T.: “Alisher Navoiy nomidagi O‘zbekiston milliy kutubxonasi” nash. 2009-yil 365 bet.

12. Babanskiy Yu.K. Hozirgi zamon umumiy ta’lim maktabida o‘qitish metodlari. –T.: O‘qituvchi. 1990. -228b.

13. Ibrаgimоv Х.I., Аbdullаеvа Sh.А. Pеdаgоgikа. O‘quv qo‘llаnmа.-T.: Fаn, 2005.-268 b.

14. Yo‘ldоshеv J., Usmоnоv S. Pеdаgоgik tехnоlоgiya аsоslаri. 

15. Yo‘ldoshev J./. Ta’lim yangilanish yo‘lida. T.: O‘qituvchi, 2000. – 207b. b. 

16. Yo‘ldoshev Q. O‘qituvchi  kitobi. Metodik qo‘llanma.  7-sinf “O‘zbek adabiyoti” darslik-majmuasi uchun. –T.: O‘qituvchi. 1997. –232 b.

17. Yo‘ldoshev Q. Uzluksiz adabiy ta’lim yo‘rig‘i (Konstepstiyasi.) –T.: O‘zPFITI. 1995. –22 b.

18. Yo‘ldoshev Q., Qurbonboev B. Umumta’lim maktablarida o‘zbek adabiyoti ta’limining dolzarb masalalari. –T.: RUMM. 1992. –29 b.

19. Maktabda o‘zbek tili va adabiyoti o‘qitish masalalari. Ilmiy – metodik to‘plam. Nashrga tayyorlovchi: S. Matchonov. –T.: TDPU. -1993. -80 b. 

20. Madayev O. Adabiyot darslari va milliy mafkura. Til va adabiyoti ta’limi. 1998. № 2. –B. 9-17.

21. Milliy istiqlol g‘oyasi: asosiy tushuncha va tamoyillar. –T.: O‘zbekiston. 2000. –80 b.

22. Musurmonova O. Ma’naviy qadriyatlar va yoshlar tarbiyasi. –T.: O‘qituvchi. 1996. -191 b.

23. Nazarova S. Tafakkurda umumlashtirish usuli. Til va adabiyot ta’limi. 2003. №2. – B. 23 -24.

24. Saidov M. O‘quvchi tafakkurini o‘stirishda ijodiy topshiriqlar. Til va adabiyot ta’limi. 2000. №1. –B. 11 -14.

25. Umumiy o‘rta ta’limning davlat ta’lim standarti va o‘quv dasturi.Ta’lim Taraqqiyoti axborotnomasi 1-maxsus son. Sharq,1999. 303 b. 

26. Umumiy o‘rta ta’lim muassasalari (maktablari) o‘quvchilarining bilim darajasini nazorat qilishning reyting usuli to‘g‘risida nizom. Til va adabiyoti 

ta’limi. 1998. №5. – B. 3-8.
3-ilova 
KURS ISHI REJALARI NAMUNALARI 

Alisher Navoiyning “Farhod va Shirin” dostonini zamonaviy usullarda o‘rgatish

Reja:

Kirish.

I bob. Alisher Navoiy hamda uning “Xamsa”si xususida

I.1. “Farhod va Shirin” dostoni xususida

II bob. Interfaol darslar ta’lim sifatining kafolati

II.1. “Farhod va Shirin” dostonini o‘rganishda interfaol darslarning ahamiyati

II.2. “Farhod va Shirin” dostonini o‘rganishda “Taqdimot” usulining o‘rni 

Xulosa.

Foydalanilgan adabiyotlar ro‘yxati. 

4-Ilova  

I. mavzuni tanlash ……………………………………………………………

5 

II. Tanlangan mavzu bo‘yicha adabiyotlar bilan dastlabki tanishish

III. Kurs ishi rejasini tuzish

IV. Adabiyotlarni o‘rganish va amaliy ma’lumotlarni to‘plash …………

V. Kurs ishini yozish va rasmiylashtirish ……………………………………

VI. Kurs ishini himoya qilish

Baholash tartibi va mezonlari



